
Liite  Inarinsaamenkielinen käännös

Riehtiministeriö asâttâs 
Sämitige vaaljâin nuávdittum monâttâlmist adelum riehtiministeriö asâttâs nubástutmist 

Riehtiministeriö miärádâs miäldásávt  
komettuvvoo sämitige vaaljâin nuávdittum monâttâlmist adelum riehtiministeriö asâttâs 

(965/2006) 4 § 2 moomeent, 
nubástuttojeh 1 §, 2 § 1 moomeent sehe 5 já 6 § já 
lasettuvvojeh asâttâsân uđđâ 5 a já 5 b § čuávuvávt: 

1 § 
Sämitige vaaljâi aalgâtmist, valjâluvâttâlmân ucâluumist já valjâluvâttâlmist meddâlistmist 

sehe valjâlävdikode čujottâsâst kalga almolávt kulluuttiđ majemustáá valjâive oovdeb 
porgemáánu 15 peeivi almostittum almottâssáin. 

2 § 
Valjâluvâttâlmân ucâluvvee olmooš kalga lahteđ ucâmušân: 
1) lyetittettee čielgiittâs sämitiggeest adelum laavâ (974/1995) 3 § 1 saajeest uáivildum

sämikielâ oppâmist vuossâmužžân kiellân; tâi 
2) spesifistum tiäđu, mon vuáđuld valjâlävdikodde puáhtá páhudiđ, et aainâs-uv ohtâ suu

vanhimijn lii merkkejum tâi lii lamaš merkkejum jienâstemvuoigâdvuođâlâžžân 1 peeivi 
uđđâivemáánust 2027 tâi tast maŋa uárnejum sämitige vaaljâin. 
— — — — — — — — — — — — — — — — — — — — — — — — — — — — — — 

5 § 
Sämitige vaaljâi iävtukkâsluvâttâllâm kalga adeliđ tiättun ájáttâlhánnáá ton kiergâttem maŋa 

almolijn kulluuttâssáin.  
Iävtukkâsluvâttâllâm tuálloo vaaljâi ääigi uáinimnáál jyehi sämmilij päikkikuávlu kieldâst 

valjâlävdikode meridem soojijn já ton lasseen jieškođe-uv jienâstemsaajeest. 

5 a § 
Iävtukkâsluvâttâlmist lii ohtsâš paječaalâ, mii spesifist vaaljâ, sehe luvâttâllâm iävtukkâsâin 

nummeeroornigist älgimáin iävtukkâsnumerist 2. Iävtukkâsâi oornig luvâttâlmist šadda 
valjâlävdikode olášuttem vuárbádem vuáđuld.  

Jyehi iävtukkâsâst merkkejuvvoo iävtukkâsluvâttâlmân nummeer, nommâ já árvu, áámmát tâi 
toimâ enâmustáá kyehti eđâlduv kevttimáin, sehe päikkikieldâ. Iävtukkâs ovdânoomâ paaldâst 
tâi ton saajeest puáhtá kevttiđ iävtukkâs almolávt tubdum sárnuttâllâmnoomâ tâi ovdânoomâ 
uánidum häämist. Iävtukkâs aalmugtiätuvuáhádâhân merkkejum noomâ paaldâst puáhtá kevttiđ 
meid iävtukkâs sämmilii noomâ. 

5 b § 
Väljejeijeeovtâstus iävtukkâsucâmušâst kalga leđe: 
1) iävtukkâs tievâslâš nommâ já táárbu mield iävtukkâs sämmilâš nommâ, almolávt tubdum

sárnuttâllâmnommâ tâi ovdânommâ uánidum häämist, persovntubdâldâh, árvu, áámmát tâi 
toimâ enâmustáá kuovttijn eđâlduvváin sehe päikkikieldâ já čujottâs; já 

2) iävtukkâs kirjálâš mietâmuš älgiđ sämitige koččâmušâst leijee vaaljâin iävtukkâssân.

Väljejeijeeovtâstus jesâneh kalgeh merkkiđ peivimere já vuáláčäälliđ iävtukkâsucâmuš já 
merkkiđ toos persovntubdâlduvâidis. 

6 § 
Vaaljâi tooimâtmist já valjâpeeivi jienâstmist kalga kulluuttiđ majemustáá kyehti oho ovdil 

valjâtoimâttâs algâttem. 
——— 

Taat asâttâs šadda vuáimán 15 peeivi syeinimáánust 2026. 

Helsigist 9.7.2026 

Riehtiminister Leena Meri 

Lahâasâttemräđiolmooš Yrsa Nyman 


